TLU SA NOORD

HANTERING VAN MYNBOUVERWANTE AKTIWITEITE OP
PRIVAATEIENDOM

(WET OP DIE ONTWIKKELING VAN MINERALE EN PETROLEUMPRODUKTE,
NO 28 VAN 2002 en REGULASIES)

RIGLYNE

AGTERGROND
Die eerste inligting wat u sal ontvang, is ‘n kennisgewing (ontvang per pos, of per hand) dat
daar ‘n voorneme is om sekere mynbouverwante aktiwiteite op u eiendom uit te voer.

MYNBOUVERWANTE-AKTIWITEITE

Die volgende mynbouverwante aktiwiteite kan uitgevoer word:

Reconnaissance Doen ‘n omgewingsopname (bv topografie)

Prospecting Vergader / soek fisiese bewyse van minerale (bv gate, boor)

Exploration Bepaal die omvang van die neerslag en die ekonomiese
lewensvatbaarheid van die potensiéle myn.

Mining = Die aktiwiteit van ontrekking.

Production = Verwerking van die mineraal (bv smelt)

OPSOMMING

Die wet maak voorsiening vir die volgende proses:

Die proses begin met “Lodge an Application” (Artikel 16,22 of 27 saam met Regulasie artikel 2)

| Binne 14 dae moet die ‘Regional Manager’ (RM) die aansoeker in kennis stel of die
| aansoek aanvaar of verwerp word.

Dag 1: Aansoeker ontvang Kennisgewing
Regulasie artikel 3 tree in werking. Konsultasie met belangegroepe
“Scoping Report’ ingehandig by Departement van Minerale en Energie (DME) 30 dae na

I

I

I

| die Kennisgewing.

| SR in terme van Regulasie artikel 49 (2)
I

Dag 30: “Scoping Report” (SR) ingehandig

| RM versoek staatsdepartement vir skriftelike kommentaar binne 30 dae.




Dag 60: Skriftelike kommentaar op ‘Scoping Report’ ontvang
RM stuur alle kommentaar tov die ‘Scoping Report’ na die aansoeker wat die

kommentaar in die Omgewingsimpakstudie moet insluit

Omgewingsimpakstudie (EIA): Artikel 39 en Regulasie artikel 50
Environmental Management Program gebaseer op die EIA in terme van Regulasie artikel

I

|
| 48(6)

Dag 180: Proses voltooi met inhandiging van die finale verslag

VOORSTELLE VIR OPTREDE:

o Kennisgewing en konsultasie met grondeienaar.
o Omgewingsimpakprogram en — plan;
o Proses van registrasie volgens die wet;

KONSULTASIE
o Die Streeksbestuurder (DME) moet binne 14 dae nadat ‘n aansoek vir ‘n
prospekteerreg, mynreg, of mynpermit ontvang is, bekend maak dat so ‘n aansoek
ontvang is. Belangegroepe en geaffekteerde groepe moet gevra word om binne 30
dae, vanaf die publikasie van die kennisgewing, kommentaar te lewer.

o Die voorwaardes in artikel 5(4)(c) is dat die eienaar in kennis gestel moet word EN
dat konsultasie met die eienaar moet plaasvind.
J Kragtens Artikel 54 van die Mineraalwet, 28 van 2002, moet u gekonsulteer word

voordat ‘n prospekteer- of mynwerk op u eiendom begin mag word en moet op
vergoeding ooreengekom word. Volgens wet is dit dus nie u toestemming wat verkry
moet word nie, maar slegs konsultasie met u om geleentheid vir insette te bied.

o TLU SA se standpunt bly egter dat toestemming vir toegang tot privaateiendom
uitsluitlik deur die eienaar of bewoner van die eiendom gegee kan word. Geen
toegang word toegestaan alvorens die eienaar nie 100% tevrede is dat daar aan al sy
voorwaardes vir toegang voldoen word nie. Sulke voorwaardes sal redelik wees en
verwys na veiligheid, privaatheid en sekuriteit van eiendom soos wild, vee, heinings
en toerusting. Indien nie sal Artikel 54 van die wet in werking tree.

o In terme van Artikel 16(4)(b) en 22(4)(b) moet daar ook konsultasie plaasvind oor die
omgewingsimpakstudie en is die boer geregtig om alle inligting op kommentaar te
lewer waarop die Minister haar besluit gaan neem. Konsultasie is dus ‘n proses waar
genoeg inligting gegee word asook voldoende tyd om te sorg dat die boer ‘n ingeligte
besluit kan neem en ingeligte kommentaar kan lewer. Sonder bg is daar nie
konsultasie nie.



ADMINISTRATIEWE GEREGTIGHEID

Die handelswyse van die houer moet ooreenstem met die regulasies in die
Administratiewe Geregtigheidwet (wet 3 van 2000) en moet aan die voorwaardes
van artikel 33 van die Grondwet van Suid Afrika voldoen.

Administratiewe aksies wat geneem word moet vir ‘n redelike tyd voorsiening
maak en moet binne die beginsels van wetlikheid, redelikheid en prosedurele
regverdigheid geskied.

Enige besluit wat op grond van bogenoemde geneem word, moet skriftelik gedoen
word.

Vereis dat alle korrespondensie in Afrikaans plaasvind.

Hou afskrifte van elke dokument wat ontvang of gestuur word.

Hanteer alle administratiewe sake SKRIFTELIK en maak seker dat die dokument
wel die persoon behoort te bereik (versent strokie van faks, geregistreerde pos,
vonkpos versendingsbewys, ens)

Tydens enige korrespondensie voeg die volgende by: “Die eienaar gee nie
toestemming tot betreding van die eiendom nie en die skrywe word gerig sonder
benadeling van regte.”

Let op na ander administratiewe foute soos:

- Kommentaar word gevra voor ‘n sekere datum, maar die Poskantoor
datum stempel dui aan dat die kennisgewing van die voornemende
prospekteerder laat uitgestuur is en dat tyd vir reaksie onredelik kort
is. In sommige gevalle is die brief gepos na die keerdatum vir
kommentaar.

- Maak seker dat u verwys na die kwaadwillige wyse waarop die proses
hanteer word.

Moenie al die vrae gelyktydig vra nie, rek die proses uit.

BEKENDMAKING VAN INLIGTING

Inligting of data wat in terme van artikel 21, 28 of 29 ingehandig is, mag aan enige
persoon bekend gemaak word onderhewig aan artikel 30.

Maak seker dat u die inligting in verband met ‘reconniassance’ en prospektering
(artikel 21); inligting en data in verband met mynaktiwiteite en prosessering van
minerale (artikel 28), gereeld aanvra.

UITOEFENING VAN REGTE

Lede wat hulle mineraalregte wou beskerm, moes reeds voor 30 April 2004 by
Departement Mineraal- en Energie (DME) aansoek doen vir ‘n prospekteerreg
en/of mynreg. Indien dit nie gedoen is nie en u wil ‘n eis vir kompensasie instel,
moet dit voor 30 April 2011 ingedien word by die Departement Mineraal en
Energie.

Die aansoek proses om ou orde regte om te skakel is oor die algemeen ‘n redelike
duur proses met verskeie vereistes soos neergelé in Wet 28 van 2002.
Waarskynlik sou dit vir meeste lede doodeenvoudig net nie ekonomies wees om
deur die hele proses te gaan nie omdat regte, al is dit omgeskakel, binne ‘n
sekere periode uitgeoefen moet word.



VERGOEDING

Artikel 54 maak voorsiening dat onderhandelinge gevoer kan word, indien verliese voorsien
word of indien verliese gely is, om vergoeding vir sodanige verliese te beding. Die gebruik van
die oppervlakte, bv. Vir weiding, besproeiingsgronde ens. Moet gekwantifiseer word en dan sal
u per hektaar vir die verlies daarvan vergoed moet word. Normaalweg word ‘n huurkontrak met
u gesluit. Die huurkontrak het spesiale bepalings en kan u ook die onteieningstrust daaromtrent
kontak. Die artikel maak ook voorsiening dat ‘n proses met die streeksbestuurder van die
bepaalde provinsie van die departement van Mineraal Energie gevolg kan word indien daar nie
oor vergoeding ooreengekom kan word nie.

VOORWAARDES VOORDAT ENIGE MYNBOUVERWANTE AKSIES BEGIN WORD
Daar moet ooreengekom word op verskeie sake voordat prospekteerwerk ‘n aanvang mag
neem.

e Daar is ‘n vooraf-konsultasieproses wat begin met ‘n brief dat daar ‘n aansoek is
wat u dan net kan van ontvangs erken en toegang voorbehou en u kan reeds u
moontlike probleme daarin uiteensit.

e Daar moet ‘n omgewingsimpakstudie gedoen word en moet u met die konsultant
per brief (faks of epos) skakel en omgewingsimpakte, sosiale impakte ens. Reeds
meld waarteen u beswaar mag hé en waaroor hulle versagtende voorstelle sal
moet maak in hulle stukke. Stuur altyd ‘n afskrif aan die Departement van
Mineraal & Energie van alle korrespondensie met vermelding van hulle
verwysingsnommer en u plaasbeskrywing.

e Daar moet met u gekonsulteer word en ‘n verduideliking gegee word tov die
minerale waarna gesoek word en die metodes wat gebruik gaan word.

e U moet alle onduidelikhede oor die proses uitklaar en u vereistes stel.

e Vergoeding met betrekking tot enige skade aan die bogrond, verlies van inkomste
weens inbreuk op u boerdery praktyke soos plant of oes, gebruik van water uit u
bronne ens.

e Moontlike nadelige uitwerking op grondwater a.g.v. perforasie van keerbanke

¢ |ndien mynbedrywighede sou volg op prospektering en u aktiwiteite sou daardeur
ernstig aan bande gelé word, probeer bereken wat die omvang van verliese op
inkomste sou beloop asook die effek van die verlies van die grond op u
erfgename. Verreken effek van inflasie. Beding dan huurgeld of ‘n verkoopprys
met als in ag genome.

e Daar moet finansiéle waarborge vir rehabilitasie by die aansoek om ‘n permit
gelewer word. Die aansoeker moet ook kan bewys lewer van sy tegniese
vermoeéns.

e ‘n Aansoeker mag egter met ‘n myn en/of konstruksie maatskappy ‘n ooreenkoms
aangaan ten einde aan bogemelde vereistes te voldoen.

e As daar nie op vergoeding ooreengekom kan word nie, en die streekbestuurder
kan nie die dispuut bylé nie, mag daar in uiterste omstandighede,
onteieningsprosedures kragtens Artikel 55 van die Mineraalwet 28 van 2002 (Wet
op die Ontwikkeling van Minerale en Petroleumprodukte), in werking tree en dan
moet vergoeding met betrekking tot die onteiende gedeelte van u eiendom, aan u
betaal word.



Die volgende praktiese vrae moet vooraf uitgeklaar word:

e Vir watter tydperke en/of vanaf wanneer beoog word om met die aktiwiteit te
begin.

e Waarvoor gaan daar geprospekteer word.

e Watter areas gaan deur die aktiwiteite geraak word.

e Wat is die omvang van die aktiwiteite, met ander woorde hoeveel bore gaan
gebruik word, op watter punte gaan geboor word, hoe diep en ander aspekte soos
wateronttrekking, toegang (paaie), moet uitgeklaar word. Kan die paaie op die
plaas en omgewing die verhoogde aktiwiteite hanteer?

e Omgewingsimpakstudie moet gedoen word.

e Hoeveel voertuie gaan toegang tot die eiendom benodig.

e Hoeveel mense is betrokke en waar slaap hulle, watter tipe huisvesting bv tente of
karavane.

e Toilet en wasgeriewe, asook watervoorsiening vir die hele projek.

e |s die projek volhoubaar?

e Is die kumulatiewe impak in ag geneem?

ANDER WETGEWING
e |ndien enige nuwe aktiwiteite en verandering in grondgebruik gaan plaasvind (bv
nuwe paaie, elektrisiteit voorsiening, bou van damme, nuwe onttrekking van
water, huisvesting, ens) moet die bepalings van die NEMA wet (Artikel 24G van
die Wet op Nasionale Omgewingsbestuur) in ag geneem word.

OMGEWINGSBESTUURSPROGRAM en OMGEWINGSBESTUURSPLAN

“environmental management plan” means a plan to manage and rehabilitate the environmental
impact as a result of prospecting, reconnaissance, exploration or mining operations conducted under the
authority of a reconnaissance permission, prospecting right, reconnaissance permit, exploration right or
mining permit, as the case may be;

“environmental management programme” means an approved environmental management
programme contemplated in section 39;

e Die beginsels in artikel 2 van die Nasionale Omgewingsbestuurswet (NEMA, wet
107 van 1998) is van toepassing op alle mynbouverwante aksies.

e Alle mynbouaktiwiteite moet voldoen aan die volhoubare ontwikkeling van sosiale,
ekonomiese en omgewingsfaktore.

e Die houer van die ‘reconnaissance’ toestemming, prospekteerreg, mynreg,
mynpermit of ‘retention’ permit moet oorweging skenk, ondersoek, en die impak
van die aktiwiteite kommunikeer.

e Volledige omgewingsimpakstudie voltooi.

e Die houer is verantwoordelik vir die rehabilitasie van die omgewing.

e Die houer is verantwoordelik vir enige omgewingskade, besoedeling of ekologiese
degradasie wat voort mag spruit uit die aktiwiteite.

e Die Direkteure van maatskappye, of lede van Beslote Korporasies bly
verantwoordelik vir enige skade, degradasie, of besoedeling [artikel 38(2)].

e Enige persoon wat aansoek doen vir ‘n mynreg moet in terme van artikel 22 ‘n
omgewingsimpak studie doen en ‘n omgewingsbestuursprogram inhandig binne
180 dae nadat die Streeksbestuurder (DME) so opdrag gegee het.

e Enige persoon wat aansoek doen vir ‘n ‘reconnaissance’ toestemming,
prospekteerreg of mynpermit, moet ‘n omgewingsbestuursplan inhandig.




e Die omgewingsbestuursplan moet

- inligting in verband met die omgewing wat geraak gaan word, die herstel
opsies en die bestuursdoelwitte opstel;

- Ondersoek en evalueer die impak van die voorgenome aktiwiteite op die
omgewing, sosio - ekonomiese toestand van enige persoon wat direk deur
die aktiwiteite beinvioed mag word en die impak op enige nasionale
besienswaardighede;

- ‘n omgewinsbewusmakingsprogram vir werknemers van die houer moet
ontwerp word sodat die impak van die aktiwiteite geminimaliseer kan word;

- Beskryf die wyse waarop die houer van plan is om besoedeling en
omgewingsdegradasie te verminder, beheer, verhinder of te bekamp;

- Beskryf hoe die afval op ‘n aanvaarbare manier hanteer gaan word.

TOEGANG TOT EIENDOM
Die reg tot toegang tot grond word verleen:

Aan houers van prospekteerreg, mynreg, eksplorasiereg en produksiereg [artikel 5(3)(a)];
Aan die houer van ‘n ‘reconnaissance permission’ [artikel 15(1)]; en

Aan die houer van ‘n permit om te mynpermit [artikel 27(7)(a)].

Die houer, die houer se werknemers van ‘n prospekteerreg, mynreg, eksplorasiereg, of
produksiereg mag op u eiendom betree. Die houer mag enige toerusting wat in die uitvoering
van die reg benodig word, op die eiendom bring.

Die gebruik van enige water is onderhewig aan die Nasionale Water Wet (no 36 van 1998).
Geen mynbouverwante aktiwiteite mag gedoen word sonder ‘n goedgekeurde
omgewingsbestuursprogram of ‘n goedgekeurde omgewingsbestuursplan nie. [Artikel
5(4)(a)]

Geen mynbouverwante aktiwiteite mag gedoen word sonder die nodige toestemming,
permit of reg nie [artikel 5(4) (b)]. Dring daarop aan dat ‘n afskrif van die dokument aan
u oorhandig word.

Geen mynbouverwante aktiwiteite mag gedoen word sonde dat die eienaar in kennis gestel is
en gekonsulteer is nie. [artikel 5(4)(c)]

PLAASBESOEK PROTOKOL

e Indien ‘n individu toegang op ‘n plaas verlang onder voorwendsel dat hy/sy aansoek
gedoen het vir die mineraalregte in terme van die wet, kan die huidige eienaar wel so ‘n
persoon toegang weier indien hy/sy nie ‘n reeds toegekende en wettige prospekteerreg
as bewys kan lewer nie. Dit sal die aansoeker minstens ses tot twaalf maande neem om
so ‘n reg te verkry indien alle vereistes nagekom is en daar nie onnodige vertragings by
die Departement van Mineraal en Energie voorkom nie. Hierdie aansoeke sou dan ook
eers 1 Mei 2005 op die vroegste ingedien kon gewees het of 1 Mei 2004 indien daar ‘n
ouordemineraalreghouer was wat ‘n ekslusiewe reg van 1 jaar kragtens hierdie wet verkry
het.

e Onderhandel vir vergoeding tov inbreuk op boerdery aktiwiteite, rehabilitasie, verblyf van
werkers, watervoorsiening, sanitasie ens VOORDAT toestemming vir toegang tot perseel
verleen word.

e Stel veiligheidsreéls vas wat tydens prospektering gevolg moet word

e Neem in ag dat die teenwoordigheid van werkers op u eiendom die risiko van veldbrande
verhoog.

e Die versoeking vir onwettige jag bly altyd groot

e By verbreking van enige een van die toegangsvoorwaardes mag die prospekteer
personeel summier verwyder word totdat sekerheid verkry is dat die oorsaak van die
probleem uit die weg geruim is.

e Maak seker dat u ‘n afskrif van die Plaasbesoek Protokol byderhand het sodat u ‘n afskrif
aan die individu kan oorhandig. Die persoon moet teken vir ontvangs.

e Die voorskrifte in die Plaasbesoek Protokol is NIE onderhandelbaar NIE.



AMPTENARE HET TOEGANG [Artikel 91, 92]

Artikel 91 maak voorsiening dat die Minister enige lid van die Raad, die
Streeksbestuurder of enige amptenaar, bevoeg kan verklaar om sekere funksies
soos in artikel 91(4) en 92 uiteengesit, kan uitvoer.

Die bevoegde persoon moet ‘n sertifikaat toon wat deur die minister onderteken
wat aandui dat die individue wel gemagtig is om die gespesifiseerde take uit te
voer.

Die persoon kan ook met ‘n lasbrief, deur ‘n magistraat uitgereik, toegang verkry.
Die aktiwiteite is beperk tot die aksies van die mynbouaktiwiteite en die gebied
waarop die aktiwiteite plaasvind.

NADAT DIE TIPE MYNBOUAKTIWITEITE AFGEHANDEL IS [Artikel 43, 44, 45]

Die houer van die permit of reg bly verantwoordelik vir enige besoedeling of
ekologiese degradasie al word daar ‘n ‘closure’ sertifikaat uitgereik.

Die houer se reg tot ‘n einde kom, of die houer die reg verlaat of die reg opgehef
word, mag geen struktuur, gebou of objek verwyder word tensy dit wetlik so
toegelaat word. Die artikel geld nie vir bona fide myntoerusting nie.

Die houer bly verantwoordelik vir die rehabilitasie van die terrein.

VEREISTES VIR TIPE REGTE

Elke tipe reg, het verskillende voorwaardes vir die toekenning en die uitoefening daarvan. Die
“Opsomming van artikels in die wet en regulasies” dui aan waar inligting bekombaar is.

OPSOMMING VAN ARTIKELS IN DIE WET EN REGULASIES

AKSIE ARTIKEL IN WET REGULASIE

Reg tot toegang 5

Konsultasie 10

Reconnaissance permission 13 4
Reconnaissance permit 74 18
Reconnaissance work programme 20
Supply of data in respect of reconnaissance 22
Prospecting right 16 5
Prospecting work programme 7
Progress report in respect of prospecting 8
Mining right & renewal of mining right 22 +24 10
Mining work programme 11
Mining permit 27 13
Monthly returns with respect to mining of precessing of minerals 28(2)(a) 15
Retention permit 31, 32, 34, 35 16
Technical co-operation permit (Hou verband met SEB) 76 23
Technical co-operation work programme 25
Supply of data in respect of technical co-operation activities 27
Exploration right 79 28
Exploration work programme 30
Report in respect of exploration 31
Supply of data in respect of exploration 32
Production right 83 34
Production work programme 36
Supply of data in respect of production 37

Skakel gerus die Streekkantoor van TLU SA Noord indien u verdere inligting verlang by 015 —

297 3749.

Kopiereg voorbehou. Ontwikkel deur TLU SA Noord vir gebruik deur lede. /

